
54 Ja son doalvoi sin, su basse ædnam ragjai, dam
varrai, maid su olgiš gietta læi fidnim. 2 Mosesg. 15, 13. 17.

55 Ja bakenid son eritaji sin čalmi oudast ja addi
daid sigjidi arbbeoassen, ja addi Israel sokkagoddid assat
sin gođidæsek sist. 
Sal. 44, 3; 105, 44.

56 Mutto si gæččalegje Ibmel ja gaǯǯarak legje
su, dam alemus, vuosstai, ja su duođaštusaid æi si doallam. 
Duob. 2, 8. . .

57 Boassto gæinoid si manne ja oskaldasmættosak
legje nuftgo sin vanhemak, si jorggalegje nuftgo sojadægje
davgge. 
Hos. 7, 16.

58 Ja si hattijegje su sin oafferdivaiguim, ja sin
čuppujuvvum govaiguim angeren si dakke su. 
5 Mosesg. 32, 16. 21.

59 Go Ibmel dam gulai, de moarrai son manai ja
saggarakkan hilgoi Israel.

60 Ja orromsajes Silost son guđi, dam pauluna,
maid son læi dakkam olbmui gasski. 
Josv. 18, 1. Jer. 7, 12.

61 Ja su gievravuođas[1] son addi giddagassi, ja su
hærvasvuođas vašalaš gitti.

62 Ja son addi mieke vuollai su olbmuid, ja su
arbes ala son moarati. 
1 Sam. 4, 10.

63 Dolla hævati su nuorra olbmaid, æige su nieidak
šaddam lavllujuvvum.[2]
64 Su papak goddatalle miekkai, ja su læsknissonak
æi adnam vaiddalusaid.[3] 
1 Sam. 4, 11. 18.

65 De morrani hærra nuftgo oađđe, nuftgo jalosolmai,
gutte avvodæmen læ vinest.

66 Ja su vuosstaičuoǯǯoides ruftud son vuojeti, ja
aǥalaš hæppad son sin ala buvti.

67 Ja son hilgoi Josef goađe, ja Efraim sokkagodde i son valljim.

68 Mutto Juda sokkagodde son valji, Sion vare,
maid rakisen son ani. 
1 Sam. 16, 1. . .




	↑ 1 Sam. 4, 11. 21.

	↑ naittus lavllagiguim.

	↑ sin jabmidæsek ditti.

